
РД-дин АХЦЕГЬ РАЙОНДИН  ОБЩЕСТВЕННО-ПОЛИТИЧЕСКИЙ ГАЗЕТ

ЦIИЙИ
ДУЬНЬЯ

Ахтынская районная общественно-политическая газета       “НОВЫЙ МИР”

Зур миллиард манатдин продукция гьасилна

Хуьрерин администрацийрин 
кьилерин фикирдиз

СВО-дин ветеранрин къайгъуда

КIвавлахар давам жезва

Ватан патал женгера телеф 
хьайи Ватандин ЧIехи дяве-
дин игитар эбеди яз рикIел 
хуьнин мураддалди куь хуьре-
рай дяведин иштиракчийрин 
ва ана телеф хьанвайбурун 
сиягьар (списокар) рекье тун 
тIалабзава. И делилар район-
дин цIийиз туькIуьр хъийиз-
вай Баркаллувилин обелиск-
дин комплексдин стенддал 
кхьин патал герек я. 

Сиягьар райондин «ЦIийи 
дуьнья» газетдин редакциядиз 
ракъурун тIалабзава.

ПОСТАНОВЛЕНИЕ

РД АДМИНИСТРАЦИЯ МУНИЦИПАЛЬНОГО 
РАЙОНА «АХТЫНСКИЙ РАЙОН»

22 июля 2026 года        с.Ахты                № 128 

Об утверждении положения о наставничестве на муниципальной службе 
в администрации муниципального района «Ахтынский район»

В соответствии с Указом Пре-
зидента РФ от 21.02.2019 № 68 «О 
профессиональном развитии госу-
дарственных гражданских служащих 
Российской Федерации», Постановле-
нием Правительства РФ от 07.10.2019 
№1296 «Об утверждении Положения 
о наставничестве на государственной 
гражданской службе Российской Фе-
дерации», рекомендациями «круглого 
стола» на тему «Актуальные вопросы 
совершенствования муниципальной 
службы», проведенного Комитетом 
Совета Федерации по федеративному 
устройству, региональной политике и 
местного самоуправления и делам Се-
вера, руководствуясь Уставом муници-
пального района «Ахтынский район», 
администрация муниципального района 
«Ахтынский район» постановляет:

1. Утвердить прилагаемое Положе-
ние о наставничестве на муниципаль-
ной службе в администрации муници-
пального района «Ахтынский район».

2. Отделу правового и кадрового 
обеспечения администрации муници-

пального района «Ахтынский район» 
принять меры по реализации Положения 
о наставничестве на муниципальной 
службе в администрации муниципаль-
ного района «Ахтынский район».

3. Опубликовать настоящее поста-
новление в районной общественно- по-
литической газете «ЦIийи дуьнья» («Но-
вый мир»), разместить на официальном 
сайте администрации муниципального 
района «Ахтынский район» в сети «Ин-
тернет» и в сетевом издании Ахты-News 
(akhty-news.ru).

4. Настоящее Постановление всту-
пает в законную силу со дня его офи-
циального опубликования.

5. Контроль за исполнением на-
стоящего Постановления возложить на 
управляющего делами администрации 
муниципального района «Ахтынский 
район» Османова Р.М.

Глава муниципального района 
«Ахтынский район» 

                     А-К. Н. ПАЛЧАЕВ

1-августдиз Дагъустан Республикадин 
Гьукуматдин Кьил Мегьамед Рамазанов Ре-
спубликадин недай-хвадай промышленност-
дин лап еке карханайрикай садаз – «Кизляр 
Урицкий мясокомбинатдиз» мугьман хьана. 
И карханади чпин фермайра гьайванар чIехи 
ийизва, ахпа як гьялна адакай гьар жуьре 
шейэр гьазурзава. Холдингдин къурулушдик 
як ва нек гьялдай цехар, гьакIни гьайванар 
куькардай ва къушар хуьзвай цехар акатзава.

И карханадин генеральный директор 

Нурудин Омарова РД-дин 
Премьер-министр патал 
производственный цехра 
экскурсия тешкилна ва 
ам чпи акъудзавай гьар 
жуьре суьрсетдихъ галаз 
танишарна. Суьгьбетдин 
вахтунда комбинатдин 
регьберди къейд авур-
вал, производство вилик 
тухунин мураддалди и 
кархана 2025-йисуз «про-
изводительность труда» 
тIвар алай федеральный 
проектдик экечIна. Алатай 
йисан нетижайрай ина 571 
миллион манатдин суьр-

сет гьасилна. Им виликан йисан нежайрилай 
25,8 % гзаф я. 

Вич ина хьайи вахтунда РД-дин Гьуку-
матдин Кьил Мегьамед Рамазанов комби-
натдин регьберрихъ галаз кархана гележегда 
мадни вилик тухунин, адан къуватлувал 
артухарунин месэлаяр веливирдна. Респу-
бликадин Гьукуматдин Кьили суьрсетдин 
рекьяй региондин хатасузвал таъминарун ва 
кIвалахдай цIийи чкаяр тешкил авун патал 
ихьтин карханайрин важиблувал къейдна.

Алай йисан 23-июндиз Ахцегь районда 
женгинин махсус серенжемдин ветеранриз ва 
абурун хизанрин членриз яшайишдин рекьяй 
къуллугъуниз талукь месэлайрай рабочий 
совещание кьиле фена. Серенжемди чкадин 
самоуправлениедин органрин, яшайишдин 
къуллугърин ва общественный тешкилатрин 
векилар сад авуна. Совещаниедин кIвалахда  
СВО-дин иштиракчийрин тереф хуьнин 
«Защитники Отечества» тIвар алай Государ-
стводин фондунин филиалдин руководитель 
Идрис Къурбанова, адан заместитель Рамиз 
Мегьамедова, Ахцегь райондин кьил Абдул-
Керим Палчаева,УСЗН-дин руководитель 
Рафик Абакарова, КЦСОН-дин директор 
Малик Агьмедова, «Память гор» ДРОО-дин 
председатель Абубакр Вагьабова, гьакIни 
Ахцегь районда авай социальный координа-
тор Ранела Мегьарамовади иштиракна.

Заседаниедин вахтунда адан иштирак-
чийри СВО-дин аскерриз вири патарихъай 
куьмек гунин важиблу везифаяр веревирдна. 
Абурук медицинадин, психологиядин ва 
яшайишдин рекьяй куьмекар гунин месэ-

лаяр акатзава. Агьалийрин арзайрихъ галаз 
кIвалахдин менфятлувал хкажун патал гьар 
жуьре  идарайри ийизвай гьерекатар са 
мураддихъ рекье туниз кьетIен фикир гана. 
Идрис Къурбанова  Ахцегь районда ведом-
ствойрин арада алакъалувилин кьакьан де-
режа кьетIендаказ къейдна. Адан гафаралди, 
муниципальный гьукумдин, яшайишдин 
къуллугърин ва общественный тешкилатрин 
саналди тир кIвалахдин нетижада СВО-дин 
иштиракчийрин ва абурун мукьва-кьилий-
рин игьтияжар энгелвал авачиз ва тамам 
кьадарра кьилиз акъуддай мумкинвал жезва.

Гуьруьшдин эхирдай «Защитники От-
ечества» фондунин руководителди райондин 
кьил Абдул-Керим Палчаеваз «Жизнь за 
други своя» ктаб пишкешна. Ада женгинин 
махсус серенжемдин иштиракчийрин дели-
лар саднава. Жаваб яз муниципалитетдин 
кьили филиалдин руководителдиз Ахцегь 
райондин тарихдиз ва культурадин ирси-
низ талукьарнавай ктаб пишкешна. Идани 
партнервилин алакъаяр мягькем хьун ва 
сада-садаз гьуьрмет авун лишанламишна.

Къурукаларин хуьре авай аялрин 
«Ахты» тIвар алай  ревматологиядин 
санаторийдихъ физвай республикадин 
метлебдин рехъ капитальный ремонт 
авунин ва цIийикIа туькIуьр хъувунин 
рекьяй кIвалахар давам жезва. Пу-
дратдин тешкилатди республикадин 
рекьин хатасузвал хкажунихъ ва ада 
транспорт ахъаюнин мумкинвал ар-
тухарунихъ рекье тунвай серенжемар 
кьилиз акъудзава. ГуьтIуь участокра 
рехъ гегьеншарунин рекьяй хъиткьина-
рунин кIвалахар кьиле тухузва. Селлер 
авахьдай чкайриз кьетIен фикир гузва. 
Машинрин  гьерекатдиз хаталувал авай 

«Чаварбан кам» участокда алай аямдин 
цIийи муьгъ эцигнава. Инженервилин 
и къарарди селлерин ятар манийвилер 
авачиз авахьун таъминарда.

Идахъ  галаз санал, муниципалитет-
дин кьил Абдул-Керим Палчаеван тап-
шуругъдалди вич къайдадай акъатнавай 
«Маза дере-Ахты» цин провод дегишару-
нин рекьяй кIвалахар давам жезва. Идани 
райондин агьалияр целди дурумлудаказ 
таъминарун заминламишда. Алай йисуз 
гъиле кьунвай кIвалахар Лаян муькъуьв 
къведалди тамамвилелди бегьемарда, 
2027-йисуз лагьайтIа, аялрин «Ахты» 
санаторийдив къведалди давамарда. 

***
С приложением можно ознакомиться на сетевом издании Ахты-News 

(akhty-news.ru).

АХЦЕГЬРИН 1-НУМРАДИН ЮКЬВАН ШКОЛАДИН – 165 ЙИС      

Школа – вири крарин бине!
Дашдемир ШЕРИФАЛИЕВ

(Эвел 30-нумрада)

Лугьун хьи, округдин начальникдин тапшуругъдалди 
мектедиз асул гьисабдай агьваллу ва машгьур хзанрай 
аялар кьабулун лазим тир. Амма и къалурун саки 

вилив хуьзвачир. Адетдин кесиб хзанрайни аялрин зигьин 
ва кIелунихъ абурун гьевеслувал акваз «вилер акьалзавай»...

Сифте кьиляй хсуси 
кIвале ачухай мектебда 
анжах са муаллимди 
кIвалахзавай. Гьа и йи-
суз (1861) ихьтин кьвед 
лагьай школа Къумуха, 
пуд лагьай мектеб 11 йи-
салай Чир-Юртда ахъай-
на. 1914-1915-кIулунин 
йисуз Самур округда 
5 школа кардик квай: 
кьвед Ахцегьа, Хуь-
руьга, Фия ва Рутула 
– гьарна сад. И школай-
ра вирои санлай саки 
450 аялди кIелзавай. 
ЦIийи школайрин му-
аллимар яз Ахцегьрин 
кьве классдин учили-
ще акьалтIарайбуру 

кIвалахзавай. Абурукай бязибуру и чIавуз Порт-Петровскдин 
училищедин патав гвай педагогвилин курсарни кIел хъувунвай. 

Советрин гьукумдин йисара Ахцегь районда образование 
мадни вилик фена. Куьруь са вахтунда округда 23 школа ахъ-
айна. 1913-йисав гекъигайла, анра кIелзавай аялрин кьадар 
5 сеферда артух хьана. 1956-1957-йисалай районда юкьван 
чирвилерин – 3, 7 йисан – 12 ва сифте-
гьан чивилерин 19 мектебди кIвалахиз 
эгечIна. Санлай анра 3500 аялдиз чир-
вилер ва тербия гузвай.      

– Зани 1973-йисуз гьа и мектеб 
куьтягьна, – суьгьбетзава Ахцегьрин 
музейдин директор Агьмед Дагъла-
рова. – РикIел хтана фагьумайла, мек-
тебдин уьмуьрдин хъсан-пис гьалар 
адан директордихъ галаз алакъалу я. 
Кар алакьдай хъсан директор хьайила, 
вири коллективни гьахьтинди жеда. 
Директорди тарс гуда лагьайла, адет 
яз, аялриз хвеши я, вучиз лагьайтIа 
гьамиша  мажал авачир кас я кван, 
мукьвал-мукьвал тарсар жедач. Ахмакь 
аялризни кIанзавайди гьа кар я. Амма 
чи директор Аливердиев Аливерди 
Абутрабовича (1920-2004, ВОВ-дин 
иштиракчи, РСФСР-дин просвещени-
един отличник, ДАССР-дин лайихлу 
муаллим, 23 йисуз Ахцегьрин 1-нум-
радин школадин директор) вичин са 
тарсни ахъайдачир.  

Са сеферда мектебдиз республика-
дин просвещениедин министерстводай 
комиссия атанвай. Михьивилердай 
къуллугъчи дишегьлиди (уборщица) 
рак ахъайна: «Аливерди Абутрабович, 
Махачкъаладай комиссия атанва, вун 
гуьзетзава» лагьайла, директорди: «фена 
лагь, чан руш, директор тарсунава, тарс 
куьтягь хьайила къведа» – жаваб ганай. 

Алай макъамда чи мектебрин гьи директордилай ихьтин 
кар алакьда? ГьакI райадминистрациядай сад атана лагьайла, 
гьатта гъилевай карни туна, абурун вилик жеда. А макъамда 
аялди, артухлама, муаллимди тарсуниз гежда вуч лагьай чIал 
тир?! Гьар са гьафте вири школадин линейкадилай ва гьар са 
югъ пакаман физзарядкадилай башламишдай. Гьар экуьнахъ 
директорди, гьаятдин юкьвал акъвазна, аяларни муаллимар 
къаршиламишдай…  

Дагъустанда хуьруьн чкада сифте яз кардик акатай свет-
ский мектебда лишанлу вакъиайрикай сад 1920-йисуз, заве-
диш Багьаудин Шагьмарданов яз, «рушарин кьилди школа» 
ачухун хьана. Сифте йисуз 20 руша кIелзавайтIа, ахпа муал-
лимар тир Рагьимат Гьажиевадин, Гуьльпери Жафаровадин 
(округда 1-дишегьли-муаллим), Паки Агьмедовадин ва Абдул-
вагьаб Шалбузован таблигьатдик абурун кьадар гзаф хьана. 

Ахцегьрин 1-нумрадин мектеб тежрибадин чешнелу 
дережадиз 1926-йисалай акъатна ва адан заведишвилени гьа 
йисуз Садедин Мусаевалай кьулухъ АбдулмутIалиб Гьажиев 
тестикьарна. Ражаб Ражабов, Нурудин Дагъларов, Лидия Ху-
дякова, Рагьимат Гьажиева, Садедин Мусаев хьтин тежрибалу 
муаллимрин гъилик квай аялри хъсан нетижаяр къалурзавай. 
Республикадин инспекторский ахтармишунрилай кьулухъ 
мектебдин педсоветдин къарар чкадин органри ва ДАССР-дин 
Наркомпросди дуьзди яз гьисабна. Наркомпросдин инспектор 
яз вичи 1905-1911-йисара и мектебдин муаллимвал ва регь-
бервал авур Абулкъадир Алкьвадарский атанвай. Эхиримжи 
15 йисан къене ина хъсанвидихъ хьанвай дегишвилерал ам 
пара рази яз амукьна.

КIелунин 1926-1927-йисара  мектебда сифте яз ученикрин 
тешкилатар (гележегда абурукай кIелунин ва тербиядин карда 
муаллимрин халисан куьмекчияр хьана) художественный 
самодеятелнострин кружокар, комсомолринни пионеррин 

тешкилатар арадал гъана. Гьа са вахтунда ОНО-дин заведиш 
Алимужрим Таги-Задедин куьмекдалди Ахцегьрин мектеб 7 
йисанди хъувуна ва дагълух хуьрерин аялривай кIелиз жери-
вал интернатдин классар кардик кутуна. 

Уьлкведа всеобучдин къарар (Закон о всеобщем обяза-
тельном обучении) кьиле тухун яз, кIелунин 1928-29-йиса-
лай Ахцегьа 2-дережадин мектеб кардик акатна. 300 аялди 
кIелзавай ана 1-директор Буньямудин Къадировакай хьана. 
Самур округдин халкьдин образованиедин хилен (ОНО) бюд-
жетди 118304 манат, яни вири округдин бюджетдин 50 % пул 
тешкилна. Самур округда санал ам макъамда 37 школа авай ва 
абура 3 агъзуралай гзаф аялри кIелзавай, 90 муаллимди тар-
сар гузвай. Ахцегьрин гила 2-дережадин, вичихъ интернатни 
галай (интернатдин общежитие патал Агьмедагъа Султанова 
вичин кIвал гана) чешнелу мектебдин муаллимри: Нурудин 
Дагъларова, Назир Агьмедова, Буньямудин Къадирова, Д. 
Гуьсейнова, Садедин Мусаева, Абдулла Акимова, Нуретдин 
Пашаева – кIвалахзавай. Абурун гьакъисагъ зегьметдин нети-
жада 1928-йисан майдин эхирда 20 аялди 7-класс агалкьунрал-
ди куьтягьайвилин шагьадатнамаяр (свидетельство) вахчуна. 
Вирибуруз Дербентдин ва Буйнакскдин педучилищайра кIел 
давамарунин рекомендацияр гана, вучиз лагьайтIа округда 
муаллимрин кьитвал авай.

Ахцегьрин машгьур мектеб иллаки гьуьндуьр дережадиз 
Нурудин Агьмедович Дагъларован девирда акъатна. Буйнакск 
шегьердин педучилище акьалтIарна 1919 – йисалай хайи 
школада кIвалахзавай жегьил муаллим тарсарив эгечIзавай 
тегьер, адан пешекарвилин алакьунар акурла, 1930-йисуз за-
ведиш Абдулазиз Мегьамедова:  «Чан хва, вун хъсан энергия, 
гележег авай жегьил итим я. Образованиедин месэлайрани вун 
залай гужлуз аквазва. Чи кIвалахар мадни хъсанарун, мектеб 
вилик тухун патал заведишвал гила за вал ихтибарзава. И 
карда зунни ваз меслятчи-куьмек я», – лагьана, рагьметлуда 
вичин къуллугъ Нурудинав вахкана. 

Дугъриданни, далудихъ уьмуьрдин девлетлу тежриба 
галай Абдулазиз муаллим гъалатI хьаначир. Жавабдар 
цIийи къуллугъдив гъилер къакъажна эгечIай 2-3-йисалай 
Ахцегьрин  мектеб, чешнелуди яз, вири уьлкведиз машгьур 
хьана. Материалринни алатрин базадикай рахайтIа, гьеле гьа 
макъамда мектеб, вичин хсуси дизелдин электрогенератор 
аваз, электрифицироватнавай. Вири тарсар талукь къайдада 
тадаракламиш ва радиофицироватнавай гегьенш, къулай 
кабинетра кьиле тухузвай. Месела, учительскийдавай приём-
никдай гьи классда ни ва гьикI тарс тухузватIа калпагъиз (яб 
акализ) жедай. Эвелимжи нубатда, заведиш Н.А.Дагъларова 
кьил кутуникди ва гуьзчивилик кваз мектебдин кIвалах чкадин 
общественный майишатрихъни карханайрихъ галкIурнавай. 
Вири хъсан крар школадиз гъиз, аялрин зигьин вири патарихъ-
ай гегьеншариз, абур илимдинни производстводин месэлай-
рал желбиз алахъунин мурад-метлебдалди ина тежрибадин 
участок, гъвечIи къелемлух, ботаникадин станция, харат 
ва слесарвилин устIарханаяр, музей, санитариядин ва гьар 
жуьре маса уголокарни (пипIер) кружокар кардик кутунвай. 
Нетижайрини чеб гуьзетиз тунач… 

1932-йисан зулухъ мектебди республикадин хуьруьн май-
ишатдин выставкада иштиракна, ва лап хъсан агалкьунрай 
ДАССР-дин Наркомземди ам 1-дережадин дипломдиз ва 1500 
манат пул премиядиз лайихлу авуна. Гьа и йисуз РСФСР-дин 
чешнелу  мектебрин арада виридалайни хъсанди – «образцо-
выйди» тIвар патал чIехи конкурс малумарнаваз, уьлкведин 
лап хъсан 78 мектебдихъ галаз санал Ахцегьрин  мектебни 
бягьсиник экечIна. Мектебдин заведишдин ва педколлектив-
дин патай им зурба жуьрэтлувал тир. 

Гьа чIавуз РСФСР-дин просвещениедин халкьдин комис-
сардин (наркомар гуьгъуьнин министерствойрин тешпигьар 
тир) заместитель, В.И.Ленинан уьмуьрдин юлдаш Надежда 

Крупскаяди 78  мектебдин заведишарни Москвада махсус 
конференциядиз эверна, абурухъ галаз таниш хьана, кон-
курсдин комиссия ва шартIар тайинарна. Энгел тавуна, гьа 
йисуз Москвадин конкурсдин комиссия чкайрал физ, анра 
тешкиллувилин, чирвилерни тербия гузвай гьаларай ва вири 
предметрай ахтармишунар кьиле тухвана. Ахцегьрин чешне-
лу 1-нумрадин  мектеб урус чIалай ахтармишунин диктант 
тухудайла, иллаки итижлу кар хьана. 

7-классдин аялри 
диктант кхьена, ах-
тармишун патал чпин 
кIвалахар муаллим-
дин столдал эхциг -
на. Инспектор къецел 
экъечIнаваз, са герен-
дилай хтана диктантар 
ахтармишдайла, ам лап 
шаклу хьана: вири дик-
тантар гьа сад хьтин 
хатIаринбур я. Эверда  
заведишдиз.  

– Я стха, икI жеч хьи,  
ийизвай кар са тIимил 
фикир гана хьайитIани 
ийидай адет я. Мад вири 
кIвалахар са гъилин 
хатIаралди кхьин хъий-
ич хьи?! – бегьем тахсирлу синих кутада адак.

– За куь туьгьметдиз жаваб гудач. Учкомди лугьурай, – 
учкомдин членриз эвериз тада, 10 аял атана акъатда.  

– Чан балаяр, куьне ибурукай гьарда вичин кIвалах хку-
дур, – теклифда  инспекторди.  Абуруни лагьайвал ийида. 
КилигайтIа, вирибурун хатIар саки сад я.

– Бес куь хатIар сад вучиз я? – тажуб жеда инспектор.
– Чна  мектебда чIуру хатIариз ва савадсузвилиз женг 

малумарнава кьван, муаллимдин гуьзчивилик кваз вирибуру 
гьа «прописра» авайвал кхьизва. 

– Зун уьлкведин пара мектебра хьана, амма ихьтин аламат 
санани акунач.  Мектебдин вири аялри 
«прописдай» кхьин – им гьакъикъатдани 
четин кар я, амма квелай алакьна. Аял-
рихъ галаз икI рикI гваз кIвалахзавай 
куьн пара кьадар сагърай! – лугьуналди, 
ада заведишдин тIварцIихъ лагьай си-
нихдин гафар кьулухъ вахчуна. 

Ихтилат кватай чкадал школадин уч-
комдин кIвалахдикай рахан.  Мектебдин 
администрациядин халисан куьмекчияр 
хьанвай учкомди вичин собранийрал  
мектебдин уьмуьрдин саки вири месэ-
лаяр веревирдиз ва тестикьарун патал 
абур заведишдин вилик гъидай. Кьилди 
къачуртIа, тербиясуз аялриз эверна, 
абур беябурдай; нисинлай кьулухъ тар-
сарай гужлу аялри зайифбурухъ галаз 
кIвалахдай ва икI мад. 

КIелунин 1932-1933-йисан гатфа-
рихъ йисан нетижаяр кьунихъ галаз 
санал конкурсдин гъалибвилин нетижа-
ярни малум хьана. Конкурсдин жюри-
дин 1933-йисан 5-июлдин къарардалди 
Ахцегьрин  мектеб РСФСР-дин чешне-
лубурун арада гъалиб хьайиди яз гьи-
сабуналди, адаз II-дережадин премия: 
10 000 манат пул гана. 15 агъзур манат 

пулунин I – премиядизни гъиляй - гъи-
лиз къведай Яру пайдахдин наградадиз 
Ленинград шегьердин Октябрьский рай-
ондин А.В. Луначарскийдин тIварцIихъ 

галай чешнелу мектеб лайихлу хьана. III - премия (5000 манат) 
Москвадин 25-нумрадин  мектебди къачуна. 

Конкурсдин жюридин къарарда къейднавайвал, «Ахтын-
ская школа I ступени (лезгинская) премируется II премией 
в 10.000 руб. за исключительную инициативу в создании 
политехнической базы и в использовании всех возмож-
ностей для обеспечения образцовой работы национальной 
школы в трудных условиях горного аула Дагестанской 
республики. В ней имеется мастерская, электрокабинет, 
кинопередвижки, ботаническая станция, политехниче-
ский уголок, земельный участок и пр. Школа сумела 
приковать внимание общественности к своей работе».  

Эхь, кьиле Нурудин Дагъларов авай педколлективдилай 
хуьруьн чкада аялриз ватанпересвилин дуьз тербияни ду-
румлу чирвилер гунин кIвалах илимдинни производстводин 
ва тIебиат чирун хуьруьн майишатдин зегьметдихъ галаз 
алакъаламишиз алакьна. 

ЧIехи награда – премия вахчун патал гила кьвед лагьай 
сеферда Нурудин Дагълароваз Москвадиз теклифна. На-
дежда Крупскаяди дагълух хуьруьн  мектебдин заведишдиз 
кьетIен гьуьрметунин лишан яз, «Лагь ваз чавай вуч куьмек 
жедатIа?» – хабар кьурла, «Сагърай, гила чаз герек шейэр 
вири ава. (2-премиядин 10 агъзур манат вири пул школа-
дин материалринни алатрин база мягькемаруниз серфзавай 
эхир) Жедачни, ви кабинетда авай Ленинан памятник чаз 
багъишайтIа?» – тIалабда. ЧIехи наградадихъ галаз санал 
дуьньяда социализмдин сифте уьлкведин регьбер Ленинан 
бюстни гваз хкведа ам дамахдивди хайи ватандиз. Алай вах-
тунда и бюст ина тарихдин музейда эцигнава. 

Лугьун хьи, кIелунин къведай йисалай ДАССР-дин Нар-
компросди Ахцегьрин чешнелу  мектебдин тежриба чирна 
умумиламишунин ва ам республикадин амай вири  мектебрани 
гегьеншарун метлеблу тирдан гьакъиндай тапшуругъар гуда.   

1910-йисан шикил. Революциядин виликан йисарин Ахцегьрин школадин яшлу муал-
лимрин са десте. Чапладихъай эрчIидихъ (вилик жергеда): И.Я. Яковлев, А.К. Алкадарский 
(школадин заведующий), А. Къулиев, Б.Г. Неткевич. Кьвед лагьай жергеда: А.Д. Тимушев, 

Д.С. Маслоковец. 

Ягъунар кьазва
Россиядин Яракьлу Къува-

три Киевда авай военный за-
водриз, Одессадин областдин 
портуниз гегьенш ягъунар кьаз-
ва. Идакай 5-августдиз РФ-дин 
Оборонадин Министерстводи 
хабар гана. 

«Гьар жуьредин ракетаяр ва 
пилот галачиз лув гудай аппара-
тар туькIуьруна иштиракзавай 
военный промышленностдин 
карханаяр яна», – кхьенва ма-
луматда. Кьилди къачуртIа, 
«Радиоизмеритель» завод, «УКР 

АРМО ТЕХ» кархана, гьакIни 
Одессадин областда авай Юж-
ный портуна жуьреба-жуьре 
парар хуьзвай объектар къайда-
дикай хкудна. 

Къейдзавайвал, Россиядин 
аскерри ягъунар кьадайла, ми-
дядин ПВО-дин ва ПРО-дин 
къурулушривай вилик пад кьаз 
жезвач. Яргъал мензилдиз ядай 
яракьрин куьмекдалди чи кьу-
шунривай гьам Киевда, гьамни 
Украинадин вири мулкара лазим 
чкаяр тергиз жезва.

Къейдин, душманрихъ галаз 
чи дяве гьахъ – адалат, ислягьвал  
паталди я; чун гъалиб жеда!

В РД увеличены единовременные выплаты при заключении 
контракта с Минобороны РФ

В Дагестане увеличены единовременные выпла-
ты при заключении контракта с Минобороны РФ и 
назначении в подразделения резерва.

Общий объем единовременных выплат в ре-
спублике составляет от 3,6 до 4,1 млн рублей: 
региональная выплата – 2,7 млн рублей, а также 
дополнительно 400 тысяч рублей при назначении в 
подразделения резерва;

федеральная выплата – 400 тысяч рублей;

выплата от администраций городов и районов 
республики – от 100 до 600 тысяч рублей.

Заработная плата военнослужащих начинается 
от 210 тысяч рублей в месяц. Итого за год – от 6 
500 000 рублей с учетом единовременных выплат и 
заработной платы.

Дополнительную информацию можно получить 
в пункте отбора по Дагестану: 8 (989) 484-69-95.

Пациент имеет право на обследование в 
другом регионе, но не всегда

Дагъустан уьлкведин топ-10 
региондик акатзава

ЦIийи рехъ туькIуьрзава 

Нек гьасилун 3% артух хьанва

У пациента действительно есть право выбрать 
медицинскую организацию для обследования и ле-
чения за пределами  места проживания. Это право  
закреплено в статье 21 Федерального  закона «323 
«Об  основах охраны здоровья граждан Российской 
Федерации» Полис  ОМС действует на всей терри-
тории   Российской Федерации, и застрахованный 
гражданин вправе  получить помощь в рамках ба-
зовой программы ОМС.

Однако на практике это право не всегда реали-
зуется автоматически. В статье  мы подробно рас-
скажем, когда обследование или лечение в другом 
регионе невозможно или затруднено.

В каком случае врач отказывает пациенту в 
обследовании или лечении в другом регионе.

•	Отсутствие медицинских показаний. Если в 
вашем регионе есть медицинская организация, спо-
собная оказать  необходимую  помощь (есть специали-
сты, оборудование),  то сначала  пациента направляют 
туда. Направление в другой регион возможно только 
при  подтвержденной медицинской необходимости и 
отсутствии возможности помочь на месте.

•	Порядок маршрутизации. Медицинские уч-
реждения и органы здравоохранения устанавливают 
определенные маршруты направления пациентов. 
Нарушение   этого порядка(например, выдача на-
правления в другой регион без предварительного 
обследования в региональном центре) может быть 
расценено как нарушение маршрутизации.

•	Территориальная программа ОМС. Важно 
понимать разницу между территориальной про-
граммой и базовой программами. В другом регионе 
вы можете рассчитывать на объем помощи, пред-
усмотренной базовой программой ОМС. Террито-
риальная программа(с дополнительными услугами 
конкретного региона) действует только в том субъ-
екте РФ, где выдан полис.

•	Для онкологических пациентов. В ряде ре-
гионов для направления пациентов в другой регион 
требуется дополнительное согласование с главным 
внештатным специалистом-онкологом.

Когда пациент может требовать направление 
в другой регион.

Основные ситуации, когда такое требование 
обосновано:

–   Отсутствие необходимых ресурсов в ва-

шем регионе. В мест-
ной поликлинике   или 
больнице нет нужного 
специалиста(например, 
кардиолога, нейрохирур-
га), специализированного 
оборудования(МРТ,КТ, 
сложного лабораторного 
анализа)     или возможно-
сти  выполнить требуемое 
вмешательство ( биопсия,  
сложная операция).

– Нетипичное   или 
сложное  течение заболевания . Если заболевание 
протекает нестандартно, стандартные методы диа-
гностики и лечения в вашем регионе не дают резуль-
тата , и требуется консультация или обследование в 
профильном центре другого субъекта РФ.

– Необходимость в высокотехнологической ме-
дицинской помощи (ВМП). Если требуется метод 
лечения, который не входит в базовую программу 
ОМС вашего региона, но доступен в федеральном 
или  крупном региональном центре другого региона.

Для ВМП часто требуется решение врачебной 
комиссии

Что делать, если вам отказывают  в обследо-
вании в другом регионе.

1.Обратитесь к руководству   медицинской 
организации.

2.Свяжитесь со  своей страховой  медицинской 
организацией.

Страховые представители обязаны защищать 
ваши права.

3. При необходимости обратитесь в территори-
альный фонд ОМС или в орган  здравоохранения  
региона.

 
Право на обследование в другом регионе есть, 

но оно не является абсолютным. Оно зависит от  
медицинских показаний, соблюдения  порядка марш-
рутизации и условий территориальной программы 
ОМС. Если вам отказывают, не молчите - отстаивай-
те свои права, начиная с обращения к руководству 
медицинского учреждения и страховой  компании.

Магарамкентский филиал ТФОМС РД

Дагъустанда алай вахтунда цIаяр кьунин жигьет-
дай 5-классдин хаталувал ава. И рекьяй Къизляр 
районда, Южно-Сухокумск ва Хасавюрт шегьерра 
иллаки хаталу гьалар ава. Идалайни гъейри, дуь-
зенра авай, дагълугъ, дагъдин ценерив гвай ва гьуь-
луьн къерехдив гвай бязи районра пожарар арадал 
атунин рекьяй 4-классдин хаталувал ава. И рекьяй 

хаталу гьалар авай чкайрик Ахцегь, Ногъай, СтIал-
Сулеманан тIварунихъ галай, Тарумовский, Лак, 
Дербент ва Сергокъала районар, гьакIни Буйнакск 
шегьер акатзава. Пешекаррин делилралди, нацIарин 
чкайра, тамара цIаяр кьунин хаталувал екеди я. Ихь-
тин шартIара республикадин агьалийри ва мугьман-
ри цIаяр кьуниз акси серенжемрал амал авун, хаталу 
чкайра цIаяр тавун ва ачух цIун чешмеяр гуьзчивал 
алачиз тун тавун иллаки важиблу я.

Хаталувал ава

Дагъустан чи уь-
лкведин регионрин 
рекьерин еридин рей-
тингда муьжуьд лагьай 
чкадал ала. И рейтинг 
«РИА Новости» изда-
ниеди тукIуьрнавайди 
я. Адан делилралди, 
Дагъустанда 75% ре-
кьер чпи еридин жи-
гьетда нормативрин 
истемишунриз жаваб 
гузвайбур я. Алай 
вахтунда чи уьлкведа 
100% ерилу рекьер Москвада 
ава. Челябинский областда 
рекьерин ерилувал 84,6%, Ин-
гушетиеда 84,2%-диз барабар 

я. И жигьетдай Архангельский 
областда иллаки къулайсуз 
гьалар ава. Ина анжах 17,2%  
авторекьер нормотиврин ис-
темишунриз жаваб гузвайбур я. 

Алай вахтунда Дагъустанда 
Махачкъала шегьердин кефер-
патан обходдин участокда Р-215 
автомобилрин рехъ эцигунин 
сифте паюнив эгечIзава. И про-
ектди вичи Астрахань, Кочу-
бей, Къизляр ва Махачкъала 
шегьерар алакъаламишзавай 
рекьин автомашинар ахъайдай 
мумкинвал артухарда. И кон-

трактдин сифтегьан къимет 4 
миллиард манатдилай алатзава. 
Пул федеральный бюджетдай 
ахъайдайвал я. Тендерда ишти-
ракун патал арзаяр 2026-йисан 
17-августалди кьабулзава. Рехъ 
эцигунин ва реконструкция 
хъувуни кIвалахар порядчикди 
2028-йисан 30 ноябрдалди куь-
тягьун лазим я. 

И мукьвара Россиядин хуь-
руьн майишатдин министрдин 
заместитель Роман Некрасован 
регьбервилик кваз ВКС-дин 
къайдада кьиле фейи совещани-
едал 2026-йисан сифте паюна 
нек гьасилунин гьалдин ва алай 
йисан планар тамамарунин 
месэлайриз килигна. И месэла 
гьялуна Дагъустандин хуьруьн 
майишатдин министрдин заме-
ститель Шамиль Жамалова ва и 
идарадин малдарвилин управ-
лениедин отделдин начальник 
Исрафил Гунашева иштиракна. 
И чкадал Шамил Жамалова 
къейд авурвал, некIедин базар 
гьам уьлкведин ва гьамни реги-
ондин суьрсетдин хатасузвилин 
кьилин паярикай сад я. Алай 
йисан сифте зур паюнин нети-
жайри ва ана эхиримжи йисара 
авай гьалари республикада 
нек гьасилун дурумлувилелди 
вилик физвайди къалурзава. 
Чи республикада некIедин 
чIехи пай виликдай хьиз – 66% 
агьалийрин майишатра, 18% 

КФХ-ра ва ИП-ра, 16% хуь-
руьн майишатдин тешкилатра 
гьасилзава. 

Алай вахтунда чи респу-
бликада 475 агъзур кал ава. 
Хуьруьн майишатдин бязи 
тешкилатра калерин кьадар 
43,7 агъзурав агакьнава. Со-
вещениедин иштиракчийрин 
гафаралди, ида гьукуматдин 
патай тереф хуьнин серенжем-
рин менфятлувилин гьакъиндай 
шагьидвалзава.

Идалайни гъейри, совеще-
ниедал государстводи тереф 
хуьн яз ахъайзавай пулар мен-
фятлудаказ ишлемишунин ва и 
хел технологиядин жигьетдай 
цIийи хъувунин месэлаяр ве-
ревирдна. Шамиль Жамалова 
къейд авурвал, алатай йисуз 
субсидийрин куьмекдалди 
суьрсет гьасил авунин рекъ-
емар 30-40% артухни алаз 
тамамарнава. Алай йис патал 
финансированиедин кьадар 
216,93 миллин манатдин яз 
тайинарнава.

Хуьруьгрин хуьруьн юкьван умуми образованиедин школадин коллективди профес-
сор Эмирбег Эмирбеговаз уьмуьрдин юлдаш ЭМИРБЕГОВА ГЬАЛИМАТ АЗИЗОВ-
НА кечмиш хьунихъ галаз алакъалу яз, дериндай хажалат чIугуналди, башасгълугъвал 
гузва. Рагьмет хьурай вичиз!

2017-йисуз Луткунрин хуьруьн юкьван школа куьтягьайвилин гьакъиндай  РА-
ЖАБОВ Фарид Вагифовичаз ганвай 00518001358757-нумрадин аттестат квахьнава. 
Адал АМАЛ АЛАМАЧ.

Дашдемир ШЕРИФАЛИЕВ

Ахцегьрин машгьур музей, гьакъикъатдани, къадим девиррилай инихъ чи 
халкьдин яшайишдиз, милли тарихдизни медениятдиз талукь месэлайрин, 
итижлу экспозицийринни экспонатрин хазина я. Кар чидай гзафбур аниз тарих-
диз шерик жез, муаллимар аялриз экскурсиярни тарсар тухуз къвезва. ДатIана 
туристар ава ва гагь-гагь музейдин залра илимдин ахтармишунрал машгъул 
алимарни пешекарар аквада. И сеферда чаз ана урус муаллимдихъ галаз суьгь-
бетдай мумкинвал хьана.  

Къуллугъдин рекьяй нубатдин 
сеферда аниз фейила, музейдиз 
директор, РД-дин культурадин 

лайихлу работник Агьмед Дагъларова: 
«Таниш хьукь, ваз итижлу жеда, лезги чIал 
чирзавай урус муаллим – Николай Фё-
дорович Прокопов» – лагьана, зун адахъ 
галаз танишарна. Сифте урусдал, ахпа 
лезги чIалал хваш-беш авуна чир хьай-
ивал, ам М.В.Ломоносован  тIварцIихъ 
галай  МГУ-да механикадин факультет 
акьалтIарна Московский областдин 
Химки шегьердин 15-нумрадин лицейда 
математикадин тарсар гузвай высший 
категориядин муаллим я.   

– Сиягьатчивал (туризм), чIалар чирун 
лицейда зи пешекарвилин везифайрик 
акатзавачтIани, рикI алай машгъулатар я, 
– суьгьбетзава мугьманди. – Тарсарилай 
къецепатан кIвалахра-кружокра за жуван 
машгъулатрал ученикар желбзава, абуруз 
бегенмиш я.  Ахпа, гьар йисуз гатун рух-
сатдин вахтунда, мумкинвилериз килигна, 
зун чи чIехи уьлкведин регионриз физва, 
гьар жуьре халкьарин ацукьун-къарагъу-
нихъ, адетрихъ галаз таниш жезва. Ингье, 
и сеферда, кьисметди Россиядин Федера-
циядин виридалайни кьиблепатан дагълух 
шегьер – форпост Ахцегьаз акъуднава. 

– Чи чи районда гьи чкайра хьана ва 
гьихьтин таъсир-эсер авуна ваз дагълух 
чи гьакъикъатди?

– Сифте нубатда, Ахцегьрихъ галаз 
таниш хьана. Ахпа, рехъ куьруь жедайвал 
кестирма яна Чеперин хуьруьз хкаж хьана, 
Цуругъиз ва цуругърин чарчаррал, гадар-
навай Грарин хуьруьз фена. Фикирдик 
фидай чкаяр пара ква. Ахцегь районда 
зун са гьафтеда амукьда. Гьа и ва патав 
гвай культурадинни искусстводин музей-
да кIвалахда, кимерал инсанрихъ галаз 
суьгьбетарда.  Дагълух гуьзел тIебиатдин, 
девлетлу къадим тарихдинни культура-
дин, савадлу медени инсанрин и чкадихъ 
туризм патал хъсан гележег ава. Гзафни 
гзаф куь таъсирна лагьайтIа, дагълух гур-
лу вацIарини контраст рельефдин кьакьан, 
такабур дагълари. Адалай гъейри, ингье, 
и музейди, ХIХ асирдин урус къеледи, 

кудай дарман ятарин гьамамри, ял ядай 
къулай шартIар яратмишнавай санаторий-
ри, суперинтенсивный багълари. Кьилди 
къачуртIа, пара масанрив гекъигайла, 
Ахцегьар михьи я: гьар экуьнахъ фад 
ЖКХ-дин фялейри зирзибилрин ящикар 
михьзава, рекьериз машиндай яд язава. 

Чеперин хуьре зун дагъдин тикрик 
бубайри техил цун, фу тIуьн патал пер-
кацадалди атIанвай кетер-терассайрин 
никIери гьейранарна, вучиз лагьайтIа алай 
вахтунда ахьтин залан зегьмет фикирдиз 
гъиз четин я. Хьайи чкайра мугьманперес 
дагъвийри зун чкадин милли тIуьнралди 
къунагъламишзава: хьран таза фуни ниси, 
къатух, афарар, алуга, хинкал, шашлык, 
гьалва, дагъдин дарман векьерин чайдихъ 
галаз вирт ва маса няметар дадмишиз 
туна.

– Николай Фёдорович, аквазвайвал, 
вун лезги чIалан гъавурда акьазва, тIимил-
шимил рахунни ийизва. Гьатта чкадин-
буру, гьайиф хьи, чпин дидед чIалаз 
гьуьрмет тийизвай, ам рикIелай алудзавай 
вахтунда вуна ви хушуналди лезги чIалаз 
итиж авунин сир вуч я?

– Урус чIалан векил ва муаллим яз лу-
гьун, жуван хайи дидед чIал кваз такьун, 
адал тарахун, веледризни хтулриз чир 
тавун – им, лап хъуьтуьлдиз лагьайтIа, 
инсандин савадсузвал, меденисузвал я. 
ЧIал халкьдин кьилин лишан-атрибут яз, 
ам халкь хуьнин бине я, им сад. Кьвед 
лагьайди, «инсандиз гьикьван чIалар 
чидатIа, гьакьван адак инсанвал ква» лу-
гьудай фикир ава. Заз, хъсан-пис, инглис, 
немс, испан чIалар чида. Гила Кавказдин 
чIалариз дикъет гузва. Кавказдин чIалар, 
гьакI лезги чIални – ибур эргативный, яни 
актив падеждин строй авай грамматика-
дин итижлубур я. 

Лезги чIал гьикI рикIел атана лагьайтIа, 
яшамиш жезвай чкада заз лезги къуншияр, 
танишар ава. Интернетдин къурулушда 
лезги чIал, культура хъсандиз пропаганда 
ийизвайбур ава. И мукьвара сагълам-
вилин патахъай «проблемаяр» аваз, зун 
Химкидин райбольницадиз аватайла, ана 
дагъустанви хирургар тир Муса Казбего-
вича, Мегьамедалиди (бубад тIвар рикIел 
аламач) кIвачел ахкьалдарна. Вини дере-
жадин пешекарар тир абур пара кьадар 
сагърай! 

Эхирдай къейдин, савадлу, медени 
гьар са касдин буржи вичин чIал чирун 
я, ахпа маса халкьарин чIаларизни итиж 
ийиз хьайитIа хъсан я, вучиз лагьайтIа 
адан чирвилерни кьатIунар гегьенш ва 
кьилинди: Россия хьтин гзаф халкьаринни 
чIаларин уьлкведа инсанрин арадин гьуь-
рмет, дуствилин алакъаяр мягькем жеда.   

–  Николай Фёдорович, лезги халкьдин 
культурадиз, чIалаз итиж ийизвай, чаз 
жуван чIал хуьнин гьакъиндай хъсан тарс 
гузвай вун пара кьадар сагърай! – лагьана, 
за адаз лезги чIал чириз куьмекун яз М.М. 
Гьажиеван «Русско-лезгинский» словарь 
пишкешна.  

Лумуна АГЬМЕДОВА

Гад – им куьтягь хьанвай кIелдай ва цIийи кIелдай йис  алакъаламишзавай 
мугъ хьиз гьисабиз жеда. Гатун каникулри аялар сагъарунин ва тербияламишу-
нин, абур гьар са рекьяй вилик тухунин карда важиблу роль къугъвазва. Гатун 
каникулри школьникри вири йисан ял ядай вахтунин чIехи пай тешкилзава. Амма 
вири диде-бубайривай чпин аялрив дуьзгуьн къайдада тешкилуналди ял ягъиз 
вугуз жезвач. Гатун каникулрин вахтунда аялди кIелунин йиса харжнавай вичин 
къуватар ва сагъламвал  арадал хкизва. Яратмишунин рекьяй вичин мумкинви-
лер вилик тухузва. 

Уьмуьрдин гьакъикъатди къалурзавайвал, анжах психологиядин жигьетдай 
дурумлу, вичихъ кьакьан ахлакьлувал авай сагълам ва вичи вич хъсандиз гьисс-
завай инсандивай активвилелди яшамиш жез, гьар жуьре четинвилер агалкьун-
ралди алудиз ва гьи хиле кIвалахиз хьайитIани агалкьунар къазанмишиз жеда. 
Гьавиляй муаллимрик, аялрин диде - бубайрик сагълам аял тербияламишунин ва 
адан яратмишдай мумкинвилер вилик тухунин месэлайри секинсузвал кутазва. 
Винидихъ къейднавай везифаяр тамамарунин карда виче аялар юкъуз жедай гатун 
лагеррин роль екеди я.   

Гьа икI, аялри гьеле фадлай гуьзле-
мишиз хьайи   кьезил, экуь, цуькверинни 
векьерин атирлу ниэр галай  йисан вири 
вахтарилай  гуьзел гатун вахт алукьна. 
Июндин вацралай эгечIна райондин 
школайра гатун школайрин лагерри чпин 
кIвалах башламишнава. Гзаф кьадар диде-
бубайри чпин аялар хушвилелди ихьтин 
лагерриз рекье твазва. ГьикI лагьайтIа 
йикъан чIехи паюнин вахтуда аялар план-
ламишнавай машгъулатар гваз михьи 
гьавадал, муаллимрин гуьзчивилик жезва. 
Им чIехи ва хъсан кар я, вучиз лагьайтIа, 
кIвалахдал машгъул тир чIехибурун гуьз-
чивал алачиз гзаф аялри телевизордин ва 
компьютердин патав кIвале вахт акъудзава. 
И карда школайра гатуз ачухзавай лагер-
ррин менфятлувал екеди я. Виринра хьиз, 
чи райондани саки  вири школайра аялрин 
гатун майданар – аялри югъ кечирмишдай 
лагерар ачухнавай.

Абурун жергеда Луткунрин хуьруьн 
Россиядин Игит М.К.Мегьамеджанован 
тIварунихъ галай школани авай.  – Ина 
10-июлдилай эгечIна 30-июлдалди чи 
школадин 110 ученикди ял яна,–лугьузва 
школадин директор ва лагердин начальник 
Радифа Гуьлеметовади. – Вири аялар иниз 
ашкъидалди къвезвай. Чи муаллимри абур 
патал гьар жуьре машгъулатар тешкил-
завай. Луткунрин  АСОШ-да аялри гатуз 
ял ягъунин ва абур сагъарунин кIвалах 
гьар йисуз кьиле тухузва. Малум тирвал, 
гатуз рагъ алай ва чими йикъар гзаф жеда. 
Чи лагердиз «Забота» тIвар ганва. Аялри 
гатуз ял ягъунин кардин тербиядин жи-
гьетдай къиметлувал адакай ибарат я хьи, 
ада абурун сагъламвал арадиз хкуниз, ис-
кусстводин, культурадин ва маса хилерай 
абурун яратмишдай къуватар вилик туху-
низ къуллугъзава. 

Лагерь ахъайдалди гьеле са шумуд 
варз вилик школадин муаллимрикай ана 
кIвалахдай ксар хкязава. Лагерь ачухдал-
ди вилик гьакI гьазурлухвилин еке маса  
кIвалахни тухузва. Абур аялриз ял ядай 
къулай шартIар тешкилунихъ, аялрин ити-
жар ва диде-бубайрин майилвилер фикирда 
кьуналди ял ягъунихъ ракъурнавайбур я.  
Лагерда яшариз килигна са шумуд отряд 
арадиз гъанвай. Абура кIвалах аялрин 

яшдин кьетIенвилер фикирда кьуна тухун 
планламишнавай.  Школадин къвалав теш-
килнавай «Забота» лагерда тербиядин вири 
кIвалах гатун каникулрин вахтунда аялрин 
сагъламвал мягькемарунихъ, абур ярат-
мишдай ва интелектуальный мумкинвилер 
вилик тухунихъ, ял ядай вахт тешкилунин 
къулай шартIар тешкилунихъ ракъурнавай. 

Лагерда аялриз кьве сеферда экуьнихъ 
ва нисинихъ тIуьнар гузвай. Ашпазри ина 
гзаф тIеамлу ва кфетлу тIуьнар гьазурза-
вай. Чи лагердин кIвалахдин бинеда гьар 
са аялдив адан къилихрин кьилдинвилер 
гьисаба кьуналди эгечIун авай. Шаксуз, 
лагерда аял кьилин кас я. Ада ина вичи 
вич къулайдиз гьиссун гзаф важиблу я. И 
кар сифте нубатда муаллимрилай отрядра 
хъсан микроклимат тешкилиз алакьуни-
лай хейлин  дережада аслу я. Лагердиз 
вичихъ хъсан тежриба ва алакьунар авай 
муаллим Радифа муаллимди  руководство 
гузвай. Ада лагердин къайдалу кIвалахдин 
патахъай къайгъу чIугвазвай. Адан хиве 
тербиядин кIвалах умумидаказ тешкилу-
нин, хатасузвилин техникадал амал авунин 
жавабдарвал авай.  И чкада аялри гьар жуь-
ре къугъунра, викторинайра ва конкурсра 
иштиракзавай. Аялар гзаф вахтунда михьи 
гьавадал жезвай. Къугъунрин ва спортдал 
машгъул хьунин чIехи пай вахт аялри 
спортдин майдандал акъудзавай. Гьар жуь-
ре серенжемра агалкьунралди иштиракуни 
социальный жигьетдай абурун активнивал 
хкажзава. Ихьтин крари аялрин арада ду-
ствал мягькем хьуниз къуллугъзава.  

Аялрин вахт менфятлудаказ кечирми-
шуниз методикадин жигьетдай хъсандиз 
тешкилнавай къугъунри, диспутри, суьгь-
бетри, серенжемри ва акъажунри куьмек-
завай. Абурукай яз «Зи хизан», «Зи кIани 
школа», «Зи хуьр», « Зи республика», « 
Машгьур ватанэгьлияр», «Литературадин 
мугьманхана», «Зи Россия» къалуриз 
жеда. Идалайни гъейри, аялар хуьруьн 
гьайванрихъ ва набататрихъ галаз таниш 
хьана, абуру гьакI чи райондин хуьрериз 
заочный къайдада экскурсиядани ишти-
ракна. Лагердин «Орлята» ва «Радуга» 
отрядар райондин край чирдай музейдиз 
мугьман хьана.  

(КьатI ама)


